
О qanlı gecə 
 

Tarixdi qan yaddaşım, 
Dərd udumlu yaddaşım, 
Eh nələr çəkdi başım, 
О qanlı gecə.  

Torpağa əl uzandı, 
Nə verdi, nə qazandı, 
Güllələndi öz andım, 
О qanlı gecə.  
Azadlığa gedirdik, 
Min-min oğul itirdik. 
Hönkür-hönkür kiridik, 
О qanlı gecə. 

 
Vətən yaman sarsıldı, 
Xan vüqarım qısıldı, 
Qara bayraq asıldı, 
О qanlı gecə. 

 
Analarım dil açdı, 
Haqqın özü yol açdı, 
Qanlar dönüb gül açdı, 
О qanlı gecə. 

 
Oğul hey... oğul balam, 
Yenidən doğul, balam, 
Toyunmu noğul balam, 
О qanlı gecə. 

 
 
 
 



Xıncımlanan elim vay... 
Qana dönmüş könlüm vay... 
Yaman gəldi ölüm, vay... 
О qanlı gecə 

 
Ürəklər didim-didim, 
Hara yön alıb gedim, 
Od içində əridim, 
О qanlı gecə. 

 
Arzular parçalandı, 
Diləklər haçalandı, 
Ümidlər qıçalandı, 
О qanlı gecə. 

 
Dağ vüqarlı analar, 
Boya qalxdı analar, 
Oğul doğdu analar, 
О qanlı gecə. 

 
Dədəm Qorqud gəldimi, 
Qopuzu gətirdimi, 
Bir dastan yetirdimi, 
О qanlı gecə. 

